Cerdd newydd neu hanes tair merch ifanc, un wedi codi i garu a’r ddwy arall a dynnodd eu crysau i gysgu â llanc a ddaeth atynt heb iddynt wybod nad y drydedd ferch ydoedd, ac a dynnodd ei grys ac fe guddiodd y tri dan y gwely, a phan ddaeth i’r gwely fe fu yno ddychryndod mawr, yr hon a genir ar Neithiwr ac Echnos. 

1.

Gwrandewch ar adrodd hanes trwstan

Am dair lodes go dorlydan;

Aen’ i’r un gwely ar ôl noswylio,

Nis gwn-i oedd peder yno ai peidio;

Dechre sôn am hen helyntie,

Ymlafnu, ymwthio a churo a chware,

A phawb â’r gair gore am ei gariad,

Sôn am Ddic a sôn am Domos,

A’u byd yn oer o’u bod yn aros

A’u heisie ers cryn deirnos, rwy’n dirnad.

2.

O’r diwedd daeth rhyw garwr gonest

I ddechre labio a phwnio’r ffenest;

A’r tair lodes yn ymddadle,

“Dy gariad di, dy gariad dithe”,
Ond un a gododd yn o wisgi,

Gan glymu ei phais rhôi gais ar gosi

Ac i lawr heb ymgroesi hyd y grisie,

A’r lleill yn dondio’n ddigydwybod,

“Gyr o i ffwrdd oddi wrth dy fargod,

Ti fyddi yn o barod y bore”.
3.

Pan ddaeth y lodes at ei anwylddyn,
Misio ’mado ag ef yn sydyn,

Roedd yno ddau gydymaith effro,

Caen’ dŷ, caen’ d(n, caen’ gyflawn groeso;

A’r lleill a dynne eu cryse llien

I ymwneud i gysgu, a hynny eu hunen

Fel gallen’ yn filen ofalu

A rhedeg ar y llall yn ffiedd

Oedd â’i chariad yn ei chyrredd,

“Hi fydd yn o farwedd yfory”.

4.

Âi’r ddau i garu a bachu a bochio

Ac un yn od a’r gwynie yn neidio;

Aeth hwn i lofft y glân forynion

At gryn enethod oedd grwyn-noethion;
A ’nhwythe yn galw’r llances fwyngu,

“Tyn dy grys a thyrd i’th wely

Rhag ofn i ti rynnu’n ddirinwedd”;

Ynte roes ei grys i lechu

Efo chryse’r merched heb eu amharchu,

Y tri dan y gwely, modd gwaeledd.

5.

A chwedi mynd o’r tri i’r un gwely,

Closio’n nes a mynd i gysgu;

Y merched oedd yn ddigon gweddol,

Fe gadd y llencyn fynd i’r canol;

Ond wrth orwedd gyda’r merched

Fe gododd colic yn ei arffed,

A ’nhwythe, yn gain addfed gyneddfe,

Nid oedd, fe ddeall amryw bobol,
Un rhiwl gynnes yn yr hoel ganol,

Aeth hon yn anfuddiol o fodde.

6.

Fe neidiodd un dan dyngu a rhegi

A’r llall yn dwedyd, “Soffli, soffli”;

Ond roedd rhyw bigyn dan ei bogel

Yn dechre ymbwtian am wneud batel;

Fe neidie’r ddwy yn eu noethlymunod

I chwilio am gryse’r bore yn barod,

A ’nhwythe tua gwaelod y gwely,

Ond fe glywe’r feinir waredd

Oedd yn caru ac yn y cyrredd;

Dôi â channwyll yn fwynedd i fyny.

7.

Ac yno roedd y tri yn dychlamu

Fel Adda ac Efa yn yr ardd cyn pechu,

Ond un gangen yn y canol


Oedd yn rantio’n hen ddorontol;

Pan gadd ei llyged yn agored

Ar draws morddwydydd dwy o’r merched

Roedd hi fel rhyw blaened i’w blino;

O’r diwedd caed y cryse yn gyfa’

Ac ymadawson’ mewn mwyneidd-dra

A phawb yn ddiana’ ydoedd yno. 

Cerdd Newydd neu hanes tair Merch Ifangc, un wedi codi i garu ar ddwy eraill a dynodd ei Cryse i Gysgu a llangc a ddaeth atyn hebuddun wybod nad y drydydd ferch ydoedd ag a dynodd i grys ac fo Guddiodd y tri tan y Gwelu rphan ddaeth ir Gwelu Fe fu yno ddychryndod mawr yr hon a genir ar neitheir ag Echnos. 

1.

Gwrandewch ar adrodd hanes trwystan,

Am dair lodes go dorr lydan,

Aen i’r un Gwelu ar ol noshwylio,

Nîs gwn i oedd Pad er yno ai Peidio,

Dechre Sôn am hen helyntie,

Ym Lafnu ymhwthio a churo a chware,

A Phawb ar Gair Gore am i Gariad,

Son am ddicc a Son am domas,

A’i Byd yn oer o’i bod yn aros,

A’u heisie erys Cryn deirnos rwi’n dirnad.

2.

Or diwedd Daeth rhyw Garwr Gonest,

I ddechre labio a Phwnnio’r Ffenest,

Ar Tair lodes yn ymddadle,

Dy gariad ti dy Gariad tithe,

Ond un a Gododd yn o wisgi,

Gan Glymu i Phais rhoe Gais ar Gosi,

Ag i lawr heb ym grosi hyd y Grisie,

Ar lleill yn dondio’n ddi gydwybod,

Gŷrr o i ffwrdd oddiwrth Dy fargod,

Ti fyddi’n o barod y Bore.

3.

Pan ddoeth y lodes at i anwylddyn,

Misio mado ag ef yn sydyn

Rhoedd yno ddau gydymeth effro,

Caen dy Caen dan Caen gyflawn groeso,

Ar lleill a dynne i Crysau llien,

I ymwneud i Gysgu a hynny i hunen,

Fel gallen yn filen ofalu,

A rhedeg ar y llall yn ffiedd:

Oedd a’i chariâd yni chyrredd,

Hi fydd yn o farwedd y forn.

4.

Ae’r ddau i Garu a bachu a bochio,

Ag un yn od ar Gwnne yn neidio

Aeth hwn i lofft y glan Forynion,

At Gryn enethod edd grwyn noethion;

Anhwythe’n Galw’r llangces fwyn gu:

Tyn dy grys Thyrd i’th welu:

Rhag ofn iti rynnŷ’n ddi rinwedd,

Ynte roes i Grys i lechu,

Efo chryse’r merched heb î amharchu,

Y Tri dan y Gwelu modd Gwaeledd.

5.

A chwedi myndor tri i’r un Gwelu,

Closio yn nes a mynd i gysgu,

Y merched oedd yn ddigon gweddol,

Fe gadd y llengcyn fynd i’r Canol,

Ond wrth orwedd gyda’r merched,

Fe gododd Colic yn i arffed,

A nhwythe’n gain addfed gyneddfau,

Nid oedd fe ddeuall amryw Bobol,

Un Rhiwl Gynes yn yr hoel ganol:

Aeth hon yn an fuddiol o foddau.

6.

Fe Neidioddun dan dyngu a rhegi,

Ar llall yn dwedud soffli soffli,

Ond rhoedd rhyw Bigin dan i Bogel

Yn dechre ymbwtian am wneud Batel,

Fe neidie’r ddwy yn i noeth lymynod

I chwilio am Gryse’r Bore’n barod,

A nhwythe Ty a gwaelod y gwelu,

Ond fe glowe’r feinir waredd,

Oedd yn Caruag yn y Cyredd,

Doe a chanwyll yn fwynedd i fynu.

7.

Ag yno’r oedd y tri’n dychlamu,

Fel Adda ag Eva yn’r Ardd Cynn Pechu,

Ond un gangen yn y canol

Oedd yn rantio’n hen ddorontol,

Pen Gadd i llygad yn agored,

Ar draws morddwydydd Dwy or merched,

Roedd hi fel rhyw Blained iw Blino,

Or diwedd Caed y Cryse’n Gyfe,

Ag ymadowson mewn mwynedd-dra,

A Phawb yn ddî ana ydoedd yno. 

Hugh Jones Llangwm a’i cant

Y testun

Argraffwyd yn Wrecsam gan Richard Marsh (fl. 1772–92). Ysgrifennwyd y dyddiad 1783 mewn llaw ar yr wynebddalen.

